
lIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

EXTRACTO da Orde do 12 de xaneiro de 2023 pola que se establecen as
bases reguladoras para a concesion, en réxime de concorrencia competitiva,
de subvencioéns a institucions sen fin de lucro e entidades locais galegas,
destinadas ao financiamento de gastos correntes derivados da realizacion de
festivais, feiras, mostras, ciclos e certames de artes escénicas e musicais de
caracter afeccionado, e se convocan para o ano 2023 (cddigo de procedemento
CT215A).

BDNS (Identif.): 673397.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo se
pode consultar na Base de datos nacional de subvenciéns (http://www.pap.minhap.gob.es/
bdnstrans/index).

Primeiro. Entidades beneficiarias

Poderan ser beneficiarias das subvenciéns previstas nesta convocatoria as seguintes
entidades:

a) Instituciéns sen animo de lucro.
b) Entidades locais.

As axudas, no ambito das entidades locais, estan dirixidas a concellos de Galicia, me-
diante solicitude individual ou mediante xestion compartida, a través da solicitude conxunta
de agrupacion ou asociacion de concellos, as mancomunidades de concellos e consorcios
locais de Galicia constituidos exclusivamente por concellos; asi mesmo, poderan ser bene-
ficiarias as entidades resultantes dunha fusién municipal.

Quedan excluidas do ambito de aplicacion desta convocatoria as deputacions provin-
ciais.

Segundo. Obxecto e finalidade

Esta orde ten como obxecto o establecemento das bases reguladoras e a convocatoria,
en réxime de concorrencia competitiva, das subvencions destinadas a financiar os gastos
correntes derivados da realizacion de festivais, feiras, mostras, ciclos e certames de artes
escénicas e musicais de caracter afeccionado para o ano 2023, de acordo co establecido
na presente orde.

Estas axudas contriblien a promocioén e cooperacion cultural, a difusion e animacion
sociocultural e, en definitiva, a promocion da cultura en Galicia, por considerar que as artes
escénicas e musicais son elementos claves da creatividade artistica e da dinamizacion
cultural da nosa comunidade auténoma.

Terceiro. Bases reguladoras

Orde do 12 de xaneiro de 2023 pola que se establecen as bases reguladoras para a
concesion, en réxime de concorrencia competitiva, de subvencions a institucions sen fin
de lucro e entidades locais galegas, destinadas ao financiamento de gastos correntes de-
rivados da realizacion de festivais, feiras, mostras, ciclos e certames de artes escénicas
e musicais de caracter afeccionado, e se convocan para o ano 2023 (codigo de procede-
mento CT215A).

Cuarto. Importe

As subvenciéns reguladas nesta orde concederanse con cargo as aplicacions orzamen-
tarias dos orzamentos xerais da Comunidade Auténoma de Galicia para 2023, seguintes:
10.04.432B.481.2, por un importe inicial maximo de 30.000 €, para os solicitantes dentro
do grupo de instituciéns sen fin de lucro, e 10.04.432B.460.0, por un importe inicial maximo
de 20.000 €, para o grupo de solicitantes de entidades locais.

A axuda maxima por beneficiario que concedera a conselleria sera de 6.000 €, que en
ningun caso podera exceder o 70 % do orzamento total do proxecto que se vaia realizar.
Este importe de 6.000 € ascendera a 7.500 € cando se trate de solicitudes conxuntas de
entidades locais, ¢é dicir, solicitudes presentadas conxuntamente por mais dunha entidade
local de acordo co establecido no artigo 3 desta orde.

Quinto. Prazo de presentacién de solicitudes

As entidades solicitantes relacionadas no artigo 3 da orde de convocatoria que dese-
xen acollerse a estas axudas, deberan presentar a correspondente solicitude no prazo

dun mes, contado a partir do dia seguinte ao da publicacion desta orde no Diario Oficial de
Galicia. Entenderase como ultimo dia do prazo o correspondente ao mesmo ordinal do dia
da publicacién. Se o ultimo dia do prazo for inhabil, entenderase prorrogado ao primeiro dia
habil seguinte e se no mes de vencemento non houber dia equivalente ao inicial do com-
puto, entenderase que o prazo expira o ultimo dia do mes. En todo caso, sempre estaran
excluidos do computo os sabados, domingos e os declarados festivos.

Santiago de Compostela, 12 de xaneiro de 2023

O conselleiro de Cultura, Educacion, Formacion Profesional e Universidades
P.D. (Orde do 29.7.2022)
Manuel Vila Lopez
Secretario xeral técnico da Conselleria de Cultura,
Educacion, Formacion Profesional e Universidades

